
BO‘LAJAK MUHANDISLARNING ILMIY-TADQIQOTCHILIK FAOLIYATIGA TAYYORLASHNING ILMIY-

METODIK JIHATLARI 

Annotatsiya  

Boʻlajak muhandislarni ilmiy-tadqiqotchilik faoliyatiga tayyorlash bilan bogʻliq masalalarni echishning muayyan nazariy 

metododik jihatlari, bu borada hali oʻz echimini kutayotgan muammolar va talabalarning ilmiy-tadqiqotchilik faoliyatiga 

tayyorlash tizimi haqida soʻz boradi. Shuningdek, ushbu maqolada boʻlajak muhandislarda ilmiy-tadqiqotchilik koʻnikmalarini 

shakllantirish masalalari qarab oʻtilgan.  

Kalit soʻzlar: Muhandis, metod, metodologiya, ilmiy-tadqiqot, metodik jihatlari, shakllantirish, rivojlantirish, tadqiqotchilik 

koʻnikmalari. 

 

НАУЧНО-МЕТОДИЧЕСКИЕ АСПЕКТЫ ПОДГОТОВКИ БУДУЩИХ ИНЖЕНЕРОВ К НАУЧНО-

ИССЛЕДОВАТЕЛЬСКОЙ ДЕЯТЕЛЬНОСТИ 

Аннотация 

Рассмотрены некоторые теоретические и методические аспекты решения вопросов, связанных с подготовкой будущих 

инженеров к научной и исследовательской деятельности, проблемы, еще ожидающие своего решения в этой связи, а 

также система подготовки студентов к научной и исследовательской деятельности. Также в данной статье 

рассматриваются вопросы формирования научно-исследовательских навыков у будущих инженеров. 

Ключевые слова: Инженер, метод, методология, научное исследование, методологические аспекты, формирование, 

развитие, исследовательские навыки. 

 

SCIENTIFIC AND METHODOLOGICAL ASPECTS OF PREPARING FUTURE ENGINEERS FOR RESEARCH 

ACTIVITIES 

Annotation 

Some theoretical and methodological aspects of solving issues related to the preparation of future engineers for scientific and 

research activities, problems still awaiting solutions in this regard, as well as the system of preparing students for scientific and 

research activities are considered. This article also discusses the issues of developing research skills among future engineers. 

Key words: Engineer, method, methodology, scientific research, methodological aspects, formation, development, research 

skills. 

 

Bugungi zamonaviy fanlarda metodologiya quyidagi ikki jahat boʻyicha qaraladi: u falsafiy bilimlarning gnesologiyasi 

boʻlishi bilan chambarchas bogʻliq nazariy tashkil etuvchi, shuningdek, muammolar echish va olamni oʻzgartirishga 

moʻljallangan amaliy tashkil etuvchi. Boʻlajak muhandislarning metodik tadqiqotchilik tayyorgarligi haqida fikr yuritish, “Ilmiy-

ilmiy-tadqiqotchilik faoliyati metodikasi” tushunchasiga aniqlik kiritish va turli mezonlar boʻyicha tasniflanadigan, 

foydalaniladigan metodlarni koʻrib chiqishni talab etadi. A.M. Novikov, V.S. Stenin va boshqalarning ishlarida, metodlar tizimi 

sifatida faqat nazariy ilmiy bilim sohasi bilan cheklanishi mumkin emas, uning chegaralaridan chiqishi va oʻz orbitasiga amaliyot 

sohasini ham albatta kiritishi lozim deb ta’kidlangan. Bunda bu ikki sohaning jips oʻzaro hamkorligini nazarda tutish kerak [6, 9]. 

Hozirgi paytda OTM larda oʻqitishning turli bosqichlarida tadqiqotchilikishlarini olib borishga tayyorgarligiga katta 

e’tibor qaratilishiga qaramasdan, A.V. Leontovich va boshqalar ishlarida boʻlajak mutaxassislarning ilmiy-tadqiqotchilik 

faoliyatida ishtirok etuvchi koʻpchilik oʻqituvchilarda metodik madaniyat etishmasligi haqida fikr yuritilgan [5]  
Tadqiqotchilik ta’lim masalalarni echishga tayyor pedagog bir qator xarakteristikalar va maxsus koʻnikmalar majmuasiga 

ega boʻlishi kerak. Ulardan eng asosiylari muammoni koʻra olish, farazni shakllantirish, kuzatish, tajriba oʻtkaza olish va boshqa 

koʻnikmalar hisoblanadi. 

Bulardan tashqari u quyidagi bir qator maxsus pedagogik qobiliyat va koʻnikmalarga ham ega boʻlishi kerak: 

- muammoni his qilish, “hayratlanish” ga qobiliyatlilik; 

- real oʻquv – tadqiqotchilik masalalarni topish,ta’lim oluvchi oldiga ularni tushunarli shaklda qoʻya olish; 

- ta’lim oluvchilarni ahamiyatli muammoga qiziqtira olish; 

- tadqiqotchilik-izlanishda koordinatorlik vazifasini bajarishga qobiliyatlilik; 

- quyilgan muammoning echimini topishga urinishlarda ta’lim oluvchilar tomonidan yoʻl qoʻyiladigan xatoliklarga 

bardoshli boʻlish; 

- tadqiqotchilik jarayoniga munosabatni qoʻllab-quvatlash va har tomonlama rivojlantirish; 

- ishni takomillashtirish boʻyicha takliflarni ragʻbatlantirish va yangi original tadqiqot yoʻnalishlarini ilgari surishni 

koordinatsiyalash [4]. 

Turli olimlarning tadqiqot ishlari tahlili asosida biz talaba-tadqiqotchilarning koʻpligida oʻz fanining metodologiyasi 

boʻyicha bilimlar etarli emasligini aniqladik. Shuning uchun ham bu muammoni bartaraf etish, barcha ilmiy-tadqiqotchilik 

faoliyati bilan shugʻullanuvchi talabalarning vazifalaridan asosiysi va ularning kasbiy kompetentligini oshirish maqsadida 

boʻlajak transport sohasi xodimlarini tayyorlashda tizim tashkil etuvchi omil hisoblanadi. 

Metodikaning pedagogika fani rivojidagi oʻrnini V.I.Juravlev tomonidan ham tadqiq qilingan boʻlib, ushbu tadqiqotda 

asosiy etibor uning amaliy vazifalariga qaratiladi. Muallif bu boradagi vazifalarni aniq faoliyat sohalarining ilmiy asoslangan 

texnologiyasini ishlab chiqish boshqaruviga oid tavsiyalarda koʻradi. Muallifning fikricha, fan va amali metodologiyasining 

shakllanishi hamda rivojlanishida ikki yoʻnalish koʻzga tashlanadi. Ulardan biri - metodologiyaning ilmiy va amaliy faoliyatining 

turli sohalariga yanada chuqurroq kirib borish, uning bilish hamda faoliyatni oʻzgartiruvchi omil sifatida keng tan olinishi: 

ikkinchisi - yanada mukammal hamda samarador bilish va ishla chiqarish faoliyatini taminlovchi metodologik amallarning oʻsib 

borishi, rivojlanishi va kengayishi [3]. 

Metod haqida fikr yuritgan, Angliyalik filosof va matematik A.Uaytxed ahamiyati nazariya bilan aniqlanadigan har 

qanday metod ma’lumotlar va dalillar bilan, “harakat usuli”ni belgilab beradi deb hisoblagan [10]. Ilmiy metodning harakterli 

belgilariga quyidagilar kiradi: ob’ektivlik, ifodalanganlik, evristiklik, zaruriylik, aniqlik va boshqalar. 

Hozirgi vaqtda falsafa va fan metodologiyasida metodlar shuningdek qoʻllanilish sohasi boʻyicha ham tasniflanadi: 

falsafiy metodlar; umum ilmiy metodlar; hususiy ilmiy metodlar; fanlararo tadqiqot metodlari. Falsafiy metodlar orasida eng 

mashhuri dialektik va metofizik metodlar. Har bir falsafiy kontseptsiya metodik funktsiyaga ega boʻlib, oʻziga hos fikriy faoliyat 

usuli hisoblanadi. Shuning uchun falsafiy metodlar qayd etilgan ikki metod bilan cheklanmaydi. Ular qatoriga shuningdek 

analitik (zamonaviy analitik falsafa uchun xos boʻlgan), intiutiv, fenomenologik va boshqalarni ham kiritish mumkin. 

Falsafiy metodlar faqat tadqiqotning bosh strategiyasini belgilanishini, ammo maxsus metodlarni almashtirmasligini va 

bilim natijalarini bilvosita va bevosita aniqlamasligini aniq tasavvur qilish kerak. Tajriba shuni koʻrsatadiki, ilmiy bilishning 

metodi qanchalik umumiy boʻlsa, u shunchalik bilishning aniq qadamlari koʻrsatmasiga nisbatan noaniq, tadqiqot yakuniy 

natijalarini aniqlashda bir ma’noli boʻlmasligi shunchalik yuqori boʻladi. 

Zamonaviy fanda keng taraqqiyot va qoʻllanishga erishgan umumilmiy yondashuvlar va tadqiqot metodlarini koʻrib 

chiqib, quyidagi shunday xulosaga kelish mumkin: falsafa maxsus fanlarning fundamental nazariy metodologik holatlari orasida 

oraliq boʻgʻin boʻlib hisoblanadi. Ilmiy tushunchalarga koʻpincha “axborot”, “model”, “tuzilma”, “funktsiya”, “tizim”, 

“element”, “optimallik”, “ehtimollik” va boshqa tushunchalar kiritiladi. 

Umumilmiy tushunchalarning xarakterli belgilari: birinchidan, ularning mazmunidagi alohida hususiyat, bir qator xususiy 

fanlar va falsafiy kategoriyalar tushunchalarning integrativligi, ikkinchidan ularni formallashtirish, matematik nazariyani belgilar 

mantigʻi vositalari bilan aniqlashtirish imkoniyati hisoblanadi. 

Fanda eksperiment faqat empirik metod sifatida taqdim etiladigan ilmiy metodlarni empirik va nazariy darajaga ajratish 

modeli ma’lum. Umumilmiy tushuncha va kontseptsiyalar asosida bilishning tegishli metod va tamoyillari shakllantiriladi, ular 

falsafani maxsus – ilmiy bilim va uning metodlari bilan aloqa va optimal oʻzaro ta’sirini ta’minlaydi. Umumiy tamoyillar va 

yondoshuvlarga tizimli va tuzilmali-funktsional, kibernetik, ehtimoliy, modellashtirish, faollashtirish va boshqa bir qator tamoyil 

va yondoshuvlar tegishli boʻladi. 

Ilmiy tadqiqotda paydo boʻladigan ijodiy masalalarni echishning kashfiyotchilik masalalarini echish nazariyasiga 

(KMEN) va funktsional-bahoviy tahlil (FBT) ga asoslangan ratsional usullaridan foydalanishda, tadqiqotchilik vaziyatini tahlil 

qilishda ustunlik qiluvchi metodlardan biri, muammoni aniq tuzilmalashtirish imkonini beruvchi tizimli tahlil qilish metodi 

hisoblanadi [1]. 

“Metodologiya” atamasi yunoncha “methodos” – yoʻl, usul va “logos”– tushuncha, gʻoya soʻzlaridan kelib chiqqan. 

Metodologiya – bu alohida olingan metodlar yigʻindisi, ularning “mehanik birligi” emas, balki tadqiqot oʻtkazishni tashkil etish 

usulidir.  

A.M.Novikov oʻzining “Metodologiya” deb nomlangan kitobida “tashkil etish” tushunchasini alohida ajratgan va uning 

quyidagi uchta talqinini keltirgan [6]: 

1. Ichki tartiblanganlik, tuzilishi bilan shartlangan butunning tabaqalashgan va avtonom qismlarining oʻzaro ta’sirining 

koʻp yoki kam muvofiqlashtirilganligi; 

2. Butunning qismlari orasidagi oʻzaro aloqalarining tashkil etish va takomillashishiga olib keluvchi jarayonlar yoki 

harakatlar majmuasi; 

3. Birgalikda qandaydir dastur yoki maqsadni amalga oshiruvchi va aniq bajariladigan ish tartibi va qoidalar asosida 

harakat qiluvchi kishilar uyushmasi. 

Faoliyatni tashkil etish – bu faoliyatni yaxlit tizimga aniq xarakteristikalar, mantiqiy tuzilmalar va uni amalga oshirish 

jarayoni – vaqtli tuzilmadan kelib chiqqan holda, tartibga keltirishga yoʻnaltirilgan jarayon.  

Asos deb bilish, fikrlash, faoliyat uchun etarli boʻlgan shartlarga aytiladi. L.G. Shedrovitskiyga tayangan holda 

metodologiyani faoliyatni tashkil etish haqidagi ta’limot deb hisoblab uning quyidagi uchta asosini ajratib koʻrsatish mumkin 

[11]: 

1. Faoliyatning falsafiy – psixologik nazariyasi. 

2. Tizimli tahlil – murakkab tizimlarni tadqiq qilish yoki loyihalash muammmolarini bartaraf etish uchun moʻljallangan 

izlash, rejalash va oʻzgarishlarni amalga oshirish metodlari tizimi haqidagi ta’limot.  

3. Fanshunoslik, fan nazariyasi. Birinchi navbatda metodologiyaga fanshunoslikning gnoselogiya (bilish nazariyasi) va 

semiotika (belgilar haqidagi fan) boʻlimlarining munosabati mavjud. 

Metodologiya keng ijtimoiy – tarixiy amaliyotda sinalgan faoliyatni tashkil etishning ratsional shakllarini 

umumlashtiradi. Faoliyatni tashkil etish madaniyatining turli tiplari ma’lum. Loyihalash – texnologik tip zamonaviy tip boʻlib, 

unda insonning (yoki tashkilotning) mahsuldor faoliyati alohida loyihalar deb ataladigan tugallangan tsikllarga boʻlinadi. 

Tadqiqotchilik faoliyati madaniyatini tashkil etishning mazkur tipi butunlay ijodiy texnik masalalarini echishda keng 

koʻllaniladigan kashfiyotchilik masalalarini echish algoritmi (KMEA)ga mos keladi. 

Tanlangan faoliyat tipida uni amalga oshirish jarayoni loyiha doirasida koʻrib chiqiladi: ma’lum vaqt ketma-ketligida 

fazalar, bosqichlar va bosqich osti elementlari boʻyicha amalga oshiriladi, bunda ketma-ketlik barcha faoliyat turlari uchun 

umumiy boʻladi. 

Faoliyat sikli tugallanganligi quyidagi uchta faza boʻyicha aniqlanadi: 

- natijasi yaratilayotgan tizim modelini qurish va uni amalga oshirish rejasi boʻlgan loyihalash fazasi; 

- natijasi tizimni amalga oshirishdan iborat boʻlgan texnologik faza; 

- natijasi amalga oshirilgan tizimni baholash va uni koorektsiyalash yoki yangi loyihani “ishga tushurishni” zaruriyatini 

aniqlashdan iborat boʻlgan refleksif faza [6].  

V.A.Slastenin [8], E.G. Skibitskiy [7]larning ishlariga tayangan holda, kasbiy kompetentsiyalar deganda, pedagogik 

faoliyatni amalga oshirishga uning nazariy va amaliy tayyorligi birligini tushunamiz. Talabalarni ilmiy-tadqiqotchilik faoliyatiga 

tayyorlanganligini quyidagi tizim koʻrinishida taqdim etish maqsadga muvoffiq va unda ilmiy – tadqiqotchilik nuqtai nazaridan 

uchta jihatini ajratish mumkin (1-rasm). 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

1-rasm. OTM talabalarning ilmiy-tadqiqotchilik faoliyatiga tayyorlash tizimi 

 

Psixik holat sifatidagi tayyorlikdan tashqari, shaxsning turgʻun harakteristikasi sifatida tayyorlik mavjud va namoyon 

boʻladi. Ushbu yondashuvda, “tayyorlik” ba’zan aniq faoliyat koʻrinishiga tayyorlanganlik deb ataluvchi tayyorgarlik natijasi 

sifatida tushuniladi. 

Hozirgi vaqtda fanda ilmiy-tadqiqot metodlari nazariy va empirik turlarga ajratiladigan metodikaning an’anaviy ikki 

darajali tasnifidan foydalaniladi [2]. 

Mavjud dalillarni tahlil qilish bosqichlari, muammoning qoʻyilishi, farazlarni ilgari surish, mantiqiy-nazariy va material-

yoʻnalgan harakatlarni rejalashtirish va amalga oshirish, olingan natijalarni qayta ishlash, tahlil qilish va umumlashtirish 

eksperimental tadqiqot tarkibida uning ajralmas tashkil etuvchisi sifatida qarab chiqiladi. 

Faoliyatning tashkil etishning loyiha – texnologik tipi va KMEA orasidagi moslikning tahlili 1-jadvalda keltirilgan. 

Uning asosida quyidagi xulosani chiqarishi mumkin: ifodalanishidagi bir qator farqlarga qaramay mantiqiy tuzulishi va 

komponentlarining mazmuni boʻyicha, ular amalda ustma-ust tushadi. 

1-jadval 

Faoliyatning loyihalash – texnologik tipi va KMEAni taqqoslash 

Faoliyatning loyihalash – texnologik tipi tuzilishi KMEA tuzilishi 

Fazalar Bosqichlar Bosqich osti elementlari Bosqich-lar Bosqich osti elementlari 

Kontseptual bosqich 

Ziddiyatlarni aniqlash  

 

 

 

 

 

 

 

 

Anali-tik 

bosqich 

Masalani tahlil qilish 

Muammoni shakllantirish Masala modeli tahlili 

Maqsadni aniqlash  

 

Ideal yakuniy natijani va fizik 

ziddiyatlarni aniqlash 

Mezonlarni tanlash 

 

Modellashtirish 

bosqichi 

Modellarni qurish 

Optimallashtirish 

Echimlarni qabul qilish 

 

Konstruktsiyalash 

bosqichi 

Dekompozitsiya 

Agregirlash 

Shartlarni tadqiq qilish 

Dasturni qurish 

Texnologik tayyorgarlik 

Moddiy foydali resurslarini 

safarbar qilish va qoʻllash 

Masalani oʻzgartirish yoki 

almashtirish 

Mavjud ziddiyatlarni hal qilish 

 

 

 

Refleksiv faza 

   Echimni baholash 

Olingan javobni rivojlantirish 

Echish ketma-ketligini tahlil 

qilish 

 

Bu darajaga javob beruvchi eksperimentni texnik tadqiqotning eng xarakterli, evristik va ahamiyatli metodlardan biri deb 

hisoblash mumkin. Aynan, oʻz ichiga nazariyani olgan va undan bir qadam oldinda turgan bunday turdagi eksperiment koʻpgina 

texnologik tadqiqotlarda etakchi hisoblanadi. G’oyasi va joriy etilishi boʻyicha yagona bir butun boʻlgani ilmiy-tadqiqot, 

eksperimental yoki nazariy jihatdan faoliyat, sifatida tavsiflanadi, ya’ni barcha oʻzaro bogʻlangan komponentlarni oʻz ichiga 

Psixologik tayyorgarlik (ilmiy-tadqiqotchilik faoliyatini amalga 

oshirishga shaxsning ichki tayyorligi) 

Amaliy tayyorgarlik (tashqi ko’nikmalarda, ya’ni uning bajarish 

jarayonida kuzatish mumkin bo’lgan, harakatlarda  nomoyon bo’ladi) 

 

Nazariy tayyorgarlik (psixologo-pedagogik bilimlarning namoyon 

bo’lish, analitik-tadqiqotchilik, modelli, tashkiliy-metodik, kasbiy – 

qidiruv ko’nikmalarining mavjudligi) 

 



olgan yaxlit tizim hisoblanadi. Tadqiqotchilik faolliyatiga oʻrgatishning mazmunida bu komponentlar, hodisadan mohiyatga 

qarab bilimni rivojlantirishning mantigʻini amalga oshiruvchi bilish tsikliga birlashadi. 

A.M.Novikov fikriga koʻra, bilish faoliyatining metodlarini predmet materiallari bilan bogʻliq boʻlmagan holda 

oʻzlashtirib boʻlmaydi [6]. Boshqa tomondan, bilish metodlarini, usullarini oʻrganilayotgan predmetli materialga qat’iy “bogʻlab 

qoʻyish” esa ularni “bilish” komponentini shakllantirish uchun aynan qaralayotgan mashgʻulotda talab etgandek boʻlib qoladi. 

Bunday vaqtda bilish metodikasining koʻpchiligi, sababli, ularni ketma-ketlikda, tizimlilikda va chuqur oʻrganish, koʻnikma va 

malakalarni bosqichma-bosqich shakllantirish qiyin kechadi. 

Eksperimental metodni oʻrganish, etarlicha tarmoqlangan va murakkab tushunchalar apparatini oʻzlashtirish, koʻpgina 

aqliy va amaliy harakatlarni maqsadga yoʻnaltirilgan holda shakllantirish, oʻlchash va sonli modellashtirishning natijalarini qayta 

ishlashning maxsus metodlarini oʻrganishni talab etadi. 

Tadqiqotchilik faoliyati turli tadqiqotchilik masalalarini hal qilishni nazarda tutadi. Majmuaviy tadqiqotchilik 

masalalarini hal qilishga qobiliyatlilikni tahlil qilish uchun esa, A.Demetriou tomonidan kiritilgan “sababiy-eksperimental 

tafakkur” (Caual-experimental thought) tushunchasi muhim ahamiyatga ega. Bu - eksperiment oʻtkazish orqali sababiy aloqalarni 

aniqlashga yoʻnaltirilgan tafakkur [12]. A.Demetriou tasnifi boʻyicha, eksperimental tafakkur insonning bilish faoliyatining 

beshta asosiy maxsuslashtirilgan tuzilmaviy tizimlaridan biri hisoblanadi. Uning vazifasi esa oʻzaro birga faoliyat koʻrsatuvchi 

tuzilmalardagi sababiy bogʻlanishlarni aniqlashdan iborat.  

Tadqiqotchilik faoliyati jarayonida KMEA va FBT usulidan foydalanishda kombinatorik va evristik qobiliyatlar 

qaralayotgan vaqt momentida vujudga kelgan tadqiqotchilik muammolarini eng yaxshi echimini maqsadli qidirishga 

almashtiriladi. 

